
um undirbúning löggjafar um uppeldisstofnun fvrir  vangæf börn  og unglinga.

Flm.: Gísli Sveinsson, Bjarni Bjarnason, Ásgeir Asgeirsson, Þorsteinn Briem,
Pálmi Hannesson.

Neðri deild Alþingis ályktar að fela rik isstjórninni að undirbúa hið allra fyrsta 
löggjöf um uppeldisstofnun fyr ir  vangæf börn og unglinga.

G r e i n a r g e r ð .
Mál það, sem hér um ræðir, hefur oftar en einu sinni legið fyr ir  hv. Alþingi, 

1935 var samþ. í Ed. till. til þál. sama efnis og hér er nú borin  fram, þótt enginn 
árangur yrði þá af þeirri samþykkt. Málið flutti þá, og einnig síðar, frú  Guðrún heit. 
Lárusdóttir, sem með miklum  áhuga beitti sér fyr ir  ýms m annúðar- og nauðsynja- 
mál. Bar hún fram frv. um  þetta mál í Ed. 1936, 1937 og 1938, með ýtarlegum grein- 
argerðum, en eigi náðu þau fram að ganga, þótt nauðsynin  á slíku uppeldisheimili 
væri fyllilega viðurkennd; var og þá borið við fjárskorti  o. fl.

Það er nú öllum vitanlegt, að þörf uppeldisheimilis eða uppeldisstofnunar fyrir  
vangæf börn  og unglinga er ávallt að verða brýnni, og eykur vöntun þess mjög á 
vandræði m argra fjölskvldna víða um land, og ekki sízt í bæjunum, enda hinn mesti 
vansi þjóðfélaginu að láta undir  höfuð leggjast að sinna því máli i fullri alvöru 
og með fullnægjandi aðgerðum. Verður og nú vart borið við sömu fjárþröng  og 
einatt áður. En bezt þvkir fara á þvi, að r ík isstjórnin  sjálf láti undirbúa löggjöf 
um þetta, sem madti verða undirstaða bráðra framkvæmda til úrbóta.


